
                  ᑐᓴᒐᒃᓴᑦ 
 

 
ᓄᓇᕗᑉ ᐅᓪᓗᖓ ᓇᓗᓇᐃᖅᑕᐅᔪᖅ ᒐᕙᒪᒃᑯᓐᓂᒃ 

ᕿᑲᕐᕕᐅᖃᑦᑕᓐᓂᐊᓕᕐᓂᖓᓂᒃ 
 
ᐃᖃᓗᐃᑦ, ᓄᓇᕗᖕᒥ (ᔫᓂ 21, 2001) - ᒥᓂᔅᑕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑭᐊᓪᕙᓐ 
ᐃᖕ ᖁᕕᐊᓱᒃᐳᖅ ᑐᓴᖅᑎᑦᓯᔪᓐᓇᕋᒥ ᔪᓚᐃ 9, ᓄᓇᕗᑉ ᐅᓪᓗᖓ, ᐃᓕᑕᕆᔭᐅᓂᖃᕐᒪ 
ᕿᑲᕐᕕᐅᓕᕐᓗᓂ ᐃᓗᓐᓇᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
 
ᖁᓪᓗᖅᑐᒥ ᔪᓚᐃ 9-ᖑᑎᓪᓗᒍ, 1993-ᒥ, ᑯᐃᑉ ᑭᒡᒐᑐᖅᑎᖓ ᕋᒪᓐ ᓇᑎᓯᓐ ᑲᓇᑕᒥ, 
ᒪᓕᒐᙳᖅᑎᑦᓯᓚᐅᖅᓯᒪᕗᖅ ᓄᑖᓐᓂᒃ ᒪᕐᕉᓐᓂᒃ ᒪᓕᒐᓐᓂᒃ: ᓄᓇᕗᑉ ᒪᓕᒐᖓᓂᒃ ᐊᒻᒪ 
ᓄᓇᕗᖕᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ ᒪᓕᒐᖓᓂᒃ.  ᑖᓐᓇ 
ᓇᓗᓇᐃᕈᑎᐅᓚᐅᖅᓯᒪᕗᖅ ᐊᑐᓕᖅᑎᑕᐅᒋᐊᓕᓐᓄᑦ ᓴᖅᑭᒍᑎᐅᓯᒪᔪᖅ ᓄᓇᕗᖕᒧᑦ ᐊᒻᒪ 
ᓅᑖᕐᒥᒃ ᒐᕙᒪᖃᓐᓂᐊᓕᕐᓂᖓᓄᑦ. 
 
“ᐃᓕᑕᕆᔭᐅᓂᖓ ᔪᓚᐃ 9, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᕿᑲᕐᕕᐅᓂᐊᓕᕐᓂᖓ 
ᐅᕙᑦᑎᓐᓂᒃ ᐱᕕᖃᑎᑦᓯᕗᖅ ᓂᕐᓱᕈᓐᓇᖁᓪᓗᑕ ᐃᓚᐅᓂᖃᖅᓯᒪᔪᓂᒃ ᓯᕗᓂᑦᑎᓐᓄᑦ 
ᑕᑯᓐᓇᕈᓐᓇᖅᓯᒪᔪᓂᒃ ᓄᓇᑖᕈᑎᓂᒃ ᐊᖏᖃᑎᒌᒍᑎᓕᐅᕐᓂᕐᒧᑦ ᓴᖅᑮᓯᒪᓂᖃᖅᑐᓂᒃ 
ᓄᑖᒥᒃ ᑭᒃᑯᓕᒫᓄᑦ ᑐᕌᖓᔪᒥᒃ ᒐᕙᒪᖃᓐᓂᕐᒥᒃ ᐃᓄᓕᒫᖏᓐᓄᑦ ᓄᓇᕗᖕᒥ,” ᑕᐃᒪᓐᓇ 
ᐅᖃᐅᓯᕆᓚᐅᖅᑕᖓ ᒥᓂᔅᑕᑉ ᐃᖕ.  “ᑕᐃᒃᑯᐊ ᐱᓇᓱᒃᓯᒪᓂᖃᓪᓚᕆᒃᑐᑦ ᐊᖑᑏᑦ ᐊᒻᒪ 
ᐊᕐᓇᐃᑦ ᐊᔩᖃᑕᐅᖃᑦᑕᖅᓯᒪᔪᑦ ᑕᒪᑦᓱᒥᖓ ᐊᖏᖃᑎᒌᒍᑎᒥᒃ ᐃᖅᑲᓇᐃᔭᑲᑦᑕᖅᓯᒪᔪᑦ 
ᑕᖃᔪᓐᓇᕋᑎᒃ ᓴᖅᑮᓇᓱᐊᖅᑐᑎᒃ ᓄᓇᕗᖕᒥ ᐃᓕᑕᕆᔭᐅᔪᓐᓇᖅᓯᒍᑎᖃᕆᐊᖃᖅᐳᑦ 
ᑭᒃᑯᓕᒫᓄᑦ ᐃᓕᑕᕆᔭᐅᓗᑎᑦ ᐊᒃᓱᕈᖅᓯᒪᓂᖏᓐᓄᑦ.” 
 
ᐃᖅᑲᓇᐃᔭᖅᑎᖏᑦ ᓄᓇᕗᖕᒥ ᑐᙵᕕᒃᑯᑦ ᐊᒻᒪ ᓄᓇᓖᑦ ᐊᕕᒃᑐᖅᓯᒪᓂᖏᑎᒍᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᖁᕕᐊᓱᒍᑎᖃᖅᐸᒃᐳᑦ ᓄᓇᕗᑉ ᐅᓪᓗᖓᓂᒃ ᐊᕐᕋᒍᑕᒫᑦ ᔪᓚᐃ 9-
ᖑᓕᕋᐃᖕᒪ ᐊᑭᓕᖅᓱᕐᑕᓂᒃ ᕿᑲᖅᑎᑦᓯᕙᒻᒪᑕ.  ᑕᐃᒪᙵᓂᑦ 1999-ᖑᔪᒪᓐᓂᒃ, 
ᒐᕙᒪᒃᑯᖏᑦ ᓄᓇᕗᑉ ᐃᓕᑕᕐᓯᓯᒪᐅᕗᑦ ᐅᓪᓗᑉ ᐊᕝᕙᑐᐃᓐᓇᖓᓂᒃ 
ᕿᑲᕐᕕᐅᔪᓐᓇᕐᑎᓯᓪᓗᑎᒃ ᐃᖅᑲᓇᐃᔭᖅᑎᒥᓐᓄᑦ.  ᑭᖑᓪᓕᐅᓚᐅᖅᑐᒥᒃ ᒪᓕᒐᓕᐅᖅᑎᑦ 
ᑲᑎᒪᑎᓪᓗᒋᑦ, ᐱᖁᔭᒃᓴᒥᒃ ᓴᖅᑮᓚᐅᕐᒪᑕ ᐋᖅᑭᒃᓯᒍᑕᐅᒐᔭᓚᐅᖅᑐᒥᒃ ᕿᑲᕐᕕᐅᓂᒃᓴᖓᓄᑦ 

ᐃᓕᑕᖅᓯᒍᑕᐅᒐᔭᖅᑐᒥᒃ ᔪᓚᐃ 9 ᓄᑦᑎᖅᑕᐅᒍᒪᔾᔪᑎᖓᓂᒃ ᐊᒡᒋᓯᒥ ᕿᑲᕐᕕᐅᒍᒪᖔᖅᑐᓂ.  
ᑖᓐᓇ ᐱᖁᔭᒃᓴᖅ ᑲᔪᓯᑎᑕᐅᓚᐅᖅᓯᒪᙱᒻᒪ ᒪᓕᒐᐅᔪᒃᓴᐅᓂᖓ ᐱᔾᔪᑎᒋᓪᓗᒋᑦ 
ᐃᓱᒫᓗᒍᑎᐅᔪᑦ ᓄᓇᓕᖕᓂᒃ ᐊᒻᒪ ᓇᖕᒥᓂᖅ ᐃᖅᑲᓇᐃᔭᕐᕕᖃᖅᑐᓄᑦ ᓄᓇᓕᖕᓂ, 
ᒪᓕᒐᓕᐅᖅᑎᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᒐᕙᒪᒃᑯᓂᖔᖏᑦᑐᓂᒃ. 
 
ᓄᓇᕗᑉ ᐅᓪᓗᖓ ᐊᑦᑐᐃᓗᐊᕐᓂᖃᓐᓂᐊᖏᑦᑐᖅ ᑮᓇᐅᔭᖅᑐᕈᑎᓄᑦ ᓄᓇᕗᑉ 
ᑮᓇᐅᔭᖁᑎᖏᓐᓂᒃ ᐊᒻᒪ ᐊᑭᓕᖅᑕᐅᒋᐊᓕᓐᓄᑦ ᐊᑭᒃᑐᕆᐊᕈᑎᑕᖃᖅᐸᑦ 
ᐱᔭᐅᔪᓐᓇᓂᐊᖅᑐᑎᒃ ᐱᑕᖃᕇᖅᑐᓂᒃ ᒐᕙᒪᒃᑯᑦ ᐱᓕᕆᕕᖏᑕ ᑮᓇᐅᔭᓄᑦ 
ᐊᑐᖅᑐᒃᓴᖁᑎᖏᓐᓂᒃ. 
 
ᑐᑭᓯᒋᐊᒃᑲᓐᓂᕈᓐᓇᖅᐳᑎᒃ, ᐆᒧᖓ 
ᒍᐊᓐᑎ ᕼᐊᓗᓇᓐ 
ᑲᒪᔨᐅᔪᖅ, ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᐊᒻᒪ ᐸᕐᓇᒍᑎᓂᒃ 
ᒐᕙᒪᒃᑯᖏᑦ ᓄᓇᕗᑉ 
ᐅᖄᓚᐅᑖ: (867)975-6000 
ᓱᑲᑦᑐᒃᑯᑦ: (867)975-6099 
ᖃᕆᑕᐅᔭᒃᑯᑦ ᑐᕌᕈᑎᖓ: whalonen@gov.nu.ca 


